КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Олан жыръяс, мыйяс меститчӧны Коми Республика мутасын,
мыйяс вылӧ бать-мамтӧм да бать-мам дӧзьӧртӧг
кольӧм челядьлӧн, бать-мамтӧм да бать-мам дӧзьӧртӧг кольӧм
челядь лыдысь йӧзлӧн эм ӧткӧн эмбуралан инӧд либӧ ӧтувъя
эмбуралан инӧд, либӧ пайӧ босьтӧмӧн ӧтувъя эмбуралан инӧд, капитальнӧя либӧ вочасӧн дзоньталӧм вылӧ рӧскод вештӧмӧн содтӧд социальнӧй гарантия сетан пӧрадок, ыджда да условиеяс йылысь” Коми Республикаса Веськӧдлан котырлӧн 2012 во ода-кора тӧлысь
28 лунся 212 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Олан жыръяс, мыйяс меститчӧны Коми Республика мутасын, мыйяс вылӧ бать-мамтӧм да бать-мам дӧзьӧртӧг кольӧм челядьлӧн, бать-мамтӧм да бать-мам дӧзьӧртӧг кольӧм челядь лыдысь йӧзлӧн эм ӧткӧн эмбуралан инӧд либӧ ӧтувъя эмбуралан инӧд, либӧ пайӧ босьтӧмӧн ӧтувъя эмбуралан инӧд, капитальнӧя либӧ вочасӧн дзоньталӧм вылӧ рӧскод вештӧмӧн содтӧд социальнӧй гарантия сетан пӧрадок, ыджда да условиеяс йылысь” Коми Республикаса Веськӧдлан котырлӧн 2012 во ода-кора тӧлысь 28 лунся 212 №-а шуӧмӧ татшӧм вежсьӧмъяс:
1) 3 пунктын “удж, уджӧн могмӧдан да социальнӧя доръян министерстволы” кывъяс вежны “велӧдан, наука да том йӧз политика министерстволы” кывъясӧн;
2) 4 пунктын “олысьясӧс социальнӧя доръян да социальнӧя могмӧдан юкӧнын” кывъяс вежны “тӧрасян да тӧждысян юкӧнын” кывъясӧн;
3) Олан жыръяс, мыйяс меститчӧны Коми Республика мутасын, мыйяс вылӧ бать-мамтӧм да бать-мам дӧзьӧртӧг кольӧм челядьлӧн, бать‑мамтӧм да бать-мам дӧзьӧртӧг кольӧм челядь лыдысь йӧзлӧн эм ӧткӧн эмбуралан инӧд либӧ ӧтувъя эмбуралан инӧд, либӧ пайӧ босьтӧмӧн ӧтувъя эмбуралан инӧд, капитальнӧя либӧ вочасӧн дзоньталӧм вылӧ рӧскод вештан пӧрадок да условиеяс, мый вынсьӧдӧма шуӧмӧн (содтӧд), гижны содтӧд серти редакцияын.
2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысьлысь – 
Коми Республикаса Юралысьлӧн 
Администрацияӧн Юрнуӧдысьлысь 
кывкутана могъяс олӧмӧ пӧртысь                                                     М. Порядин

Олан жыръяс, мыйяс меститчӧны Коми Республика мутасын,
мыйяс вылӧ бать-мамтӧм да бать-мам дӧзьӧртӧг кольӧм челядьлӧн, бать‑мамтӧм да бать-мам дӧзьӧртӧг кольӧм челядь лыдысь йӧзлӧн эм
ӧткӧн эмбуралан инӧд либӧ ӧтувъя эмбуралан инӧд, либӧ
пайӧ босьтӧмӧн ӧтувъя эмбуралан инӧд, капитальнӧя либӧ
вочасӧн дзоньталӧм вылӧ рӧскод вештан
ПӦРАДОК ДА УСЛОВИЕЯС
1. Тайӧ Пӧрядоксӧ да условиеяссӧ дасьтӧма сы могысь, медым пӧртны олӧмӧ «Бать-мамтӧм да бать-мам дӧзьӧртӧг кольӧм челядьлы, а сідзжӧ бать-мамтӧм да бать-мам дӧзьӧртӧг кольӧм челядь лыдысь йӧзлы ӧткымын содтӧд социальнӧй гарантия йылысь» Коми Республикалӧн Оланпасса 2 статья, “Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпасын 1 статьяса 12 пунктса “и” пунктув, да найӧ индӧны олан жыръяс, мыйяс меститчӧны Коми Республика мутасын, мыйяс вылӧ бать-мамтӧм да бать-мам дӧзьӧртӧг кольӧм челядьлӧн, а сідзжӧ бать-мамтӧм да бать-мам дӧзьӧртӧг кольӧм челядь лыдысь йӧзлӧн эм ӧткӧн эмбуралан инӧд либӧ ӧтувъя эмбуралан инӧд, либӧ пайӧ босьтӧмӧн ӧтувъя эмбуралан инӧд, капитальнӧя либӧ вочасӧн дзоньталӧм вылӧ рӧскод ӧтчыдысь вештӧмӧн содтӧд социальнӧй гарантия сетан ногсӧ да условиеяссӧ (водзӧ – социальнӧй гарантия).
2. Тайӧ Пӧрадок да условиеяс серти социальнӧй гарантиясӧ сетӧны бать-мамтӧм да бать-мам дӧзьӧртӧг кольӧм челядьлы, а сідзжӧ бать-мамтӧм да бать-мам дӧзьӧртӧг кольӧм челядь лыдысь йӧзлы, кодъяс эмӧсь (вӧліны) тӧрасьӧм (тӧждысьӧм) улын, бать-мамтӧм да бать-мам дӧзьӧртӧг кольӧм челядьлӧн организацияясын, Россия Федерацияса Вооружённӧй Вынъясын, вӧля мырддьӧмӧн мыж вештан учреждениеясын, кодъяс велӧдчӧны уджсикасӧ велӧдан организацияясын да вылыс тшупӧда велӧдан организацияясын, сы лыдын тшӧтш бать-мамтӧм да бать-мам дӧзьӧртӧг кольӧм челядьлы организацияяс помалысьяслы, кодъяслӧн эмӧсь ӧткӧн эмбуралан инӧд либӧ ӧтувъя эмбуралан инӧд, либӧ пайӧ босьтӧмӧн ӧтувъя эмбуралан инӧд вылын олан жыръяс, мыйяс меститчӧны Коми Республика мутасын, (водзӧ лӧсялӧмӧн – граждана, олан жыръяс).
Сэк, кор олан жырйыс лоӧ гражданалӧн ӧтувъя эмбуралан инӧд либӧ пайӧ босьтӧмӧн ӧтувъя эмбуралан инӧд вылын, социальнӧй гарантиясӧ сетӧны индӧм граждана пиысь быдӧнлы.
3. Гражданинлӧн оланін серти Коми Республикаын муниципальнӧй районъясса да кыр кытшъясса муниципальнӧй юкӧнъяслӧн меставывса асвеськӧдлан органъяс (водзӧ – тӧрасян да тӧждысян органъяс) примитӧны социальнӧй гарантия сетӧм йылысь либӧ сійӧс сетӧмын ӧткажитӧм йылысь помшуӧм.
Сэк, кор гражданин (оланпас серти петкӧдлысь) сетӧ социальнӧй гарантия сетӧм вылӧ колана запросъяссӧ да документъяссӧ канму да муниципальнӧй услугаяс сетан уна мога шӧринӧ (водзӧ – УМШ), найӧс сетан, а сідзжӧ канму услуга сетӧм вылӧ колана тӧдмӧгъяс сетан пӧрадоксӧ да кадколастъяссӧ урчитӧны УМШ да тӧрасян да тӧждысян орган костын ӧтув уджалӧм йылысь артмӧдчӧмӧн.
Гражданинлӧн оланін серти Коми Республикаса канму учреждениеяс – олысьясӧс социальнӧя доръян юкӧнын канму услугаяс сетан шӧринъяс (водзӧ – канму услугаяс сетан шӧрин) мынтӧны олан жыр капитальнӧя либӧ вочасӧн дзоньталӧм вылӧ рӧскод вештӧм вылӧ сьӧмсӧ капитальнӧя либӧ вочасӧн дзоньталӧм вылӧ рӧскод вештӧм вылӧ сьӧм вуджӧдӧм йылысь тӧрасян да тӧждысян органлӧн помшуӧм подув вылын. 
Тӧрасян да тӧждысян орган тайӧ пунктса коймӧд абзацын индӧм помшуӧм примитан лунсянь 2 уджалан лун чӧжӧн сетӧ канму услугаяс сетан шӧринӧ помшуӧмсӧ да тӧрасьӧм да тӧждысьӧм серти уполномочитӧм специалистӧн эскӧдӧм документ копияяссӧ, кутшӧмъяс колӧны олан жыр капитальнӧя либӧ вочасӧн дзоньталӧм могысь рӧскод вештӧм вылӧ сьӧм мынтӧмсӧ котыртӧм могысь.
4. Социальнӧй гарантия сетӧм могысь гражданин либӧ сійӧс оланпас серти петкӧдлысь, сы лыдын тӧрасьысь (тӧждысьысь), приёмнӧй бать либӧ мам (водзӧ – оланпас серти петкӧдлысь) сетӧ оланін серти тӧрасян да тӧждысян органӧ либӧ УМШ-ӧ татшӧм документъяс:
1) олан жыр капитальнӧя либӧ вочасӧн дзоньталӧм вылӧ рӧскод вештӧмӧн социальнӧй гарантия сетӧм йылысь запрос (водзӧ – запрос) форма серти, мый вынсьӧдӧма Коми Республикаса велӧдан, наука да том йӧз политика министерствоӧн (водзӧ – Министерство) да йӧзӧдӧма сійӧс вынсьӧдан лунсянь 5 уджалан лун чӧжӧн “Ӧтуввез” юӧртан да телекоммуникация везйын сылӧн официальнӧй сайтын;
2) паспорт либӧ мӧд документ, мый эскӧдӧ гражданинӧс (сэк, кор гражданин нимсянь уджалӧ морт, коді лоӧ сійӧс оланпас серти петкӧдлысьӧн, содтӧд колӧ петкӧдлыны документ, мый эскӧдӧ оланпас серти петкӧдлысьӧс, да документ, мый эскӧдӧ лӧсялана уджмогъяссӧ);
3) документъяс, мыйяс эскӧдӧны олан жыр вылӧ гражданинлысь ӧткӧн эмбуралан инӧдсӧ либӧ ӧтувъя эмбуралан инӧдсӧ, либӧ пайӧ босьтӧмӧн ӧтувъя эмбуралан инӧдсӧ (олан жыр вылӧ инӧд урчитысь документъяс (оланпас серти наследство вылӧ инӧд йылысь эскӧдангижӧд, завещание серти наследство вылӧ инӧд йылысь эскӧдангижӧд, ньӧбан-вузалан сёрнитчӧм, козьналӧм йылысь сёрнитчӧм, олан жырсӧ киын кутӧмӧ сетӧм йылысь сёрнитчӧм, инӧд урчитысь мукӧд документ), либӧ «Ростехинвентаризация – Федеральнӧй БТИ» АК-лӧн Коми Республикаын филиаллӧн справка сы йылысь, мый гражданин кутӧ киын олан жыр, сэк, кор олан жыр вылӧ инӧдсӧ абу пасйӧма Вӧрзьӧдтӧм эмбурлӧн ӧтувъя канму реестрын;
4) сэк, кор капитальнӧя (вочасӧн) дзоньталӧмсӧ вӧчӧны пӧдрадчикӧс корӧмӧн:
а) олан жыр капитальнӧя (вочасӧн) дзоньталан уджъяс вӧчӧм вылӧ сёрнитчӧм (водзӧ – сёрнитчӧм), кутшӧмӧс кырымалӧма пӧдрадчикӧн да гражданинӧн (оланпас серти петкӧдлысьӧн), кӧні эмӧсь татшӧм тӧдмӧгъяс:
пӧдрадчиклӧн банкса тшӧтлӧн реквизитъяс, кытчӧ кутас воны капитальнӧя (вочасӧн) дзоньталӧм серти рӧскод вештӧм вылӧ сьӧм;
капитальнӧя (вочасӧн) дзоньталӧм серти рӧскод вештан ыдждасӧ вевтыртысь мында мынтан пӧрадок;
сы вылӧ индӧм, мый сёрнитчӧм серти мынтысьӧмыс мунӧ (ставнас либӧ юкӧнӧн) капитальнӧя (вочасӧн) дзоньталӧм серти рӧскод вештӧмӧн сетӧм сьӧм тшӧт весьтӧ;
б) олан жыр капитальнӧя дзоньталӧм вылӧ проектнӧй документация (сэк, кор кар стрӧитан удж йылысь оланпастэчас серти колӧ дасьтыны проектнӧй документация) – гражданалы, кодъяслӧн эм олан жыр, мый колӧ капитальнӧя дзоньтавны;
в) сёрнитчӧм серти уджъяслысь дон урчитысь смета, мый лӧсьӧдӧма пӧдрадчикӧн да вынсьӧдӧма гражданинӧн (оланпас серти петкӧдлысьӧн), (эм кӧ);
5) олан жыр вылӧ кадастрӧвӧй паспорт (техническӧй паспорт).
Тайӧ пунктын индӧм документъяссӧ гражданин (оланпас серти петкӧдлысь) сетӧ тӧрасян да тӧждысян органӧ либӧ УМШ-ӧ кадколастӧ, кутшӧмӧс тайӧ Пӧрадоклӧн да условиеяслӧн 16 пунктӧн урчитӧма сьӧм вуджӧдӧм йылысь запрос сетӧм вылӧ, водзӧ вылӧ кутчысьны коланлунсӧ тӧд вылын кутӧмӧн.
5. Социальнӧй гарантия сетӧм могысь гражданин (оланпас серти петкӧдлысь) вермӧ сетны тӧрасян да тӧждысян органӧ либӧ УМШ-ӧ:
а) документъяс, мыйяс эскӧдӧны гражданинӧс бать-мамтӧм да бать-мам дӧзьӧртӧг кольӧм челядь, бать-мамтӧм да бать-мам дӧзьӧртӧг кольӧм челядь лыдысь категорияӧ пыртӧмсӧ;
б) Канмусянь пасъян, кадастр да картография федеральнӧй службалӧн Коми Республикаын веськӧдланінлӧн Вӧрзьӧдтӧм эмбурлӧн ӧтувъя канму реестрысь Коми Республика мутасын меститчӧм вӧрзьӧдтӧм эмбур объект вылӧ инӧдъяс йылысь выписка (абу кӧ сетӧма тайӧ Пӧрадоклӧн да условиеяслӧн 4 пунктса 3 пунктулын индӧм документъяссӧ);
в) олан жыр капитальнӧя дзоньталӧмсӧ нуӧдны коланлун да позянлун йылысь ведомствокостса комиссиялӧн кывкӧртӧд да ведомствокостса комиссияӧн олан жыр видлалан акт (эм кӧ) – гражданалы, кодъяслӧн эм олан жыр, мый колӧ капитальнӧя дзоньтавны;
г) олан жыр видлалан акт, кутшӧмӧс лӧсьӧдӧма тӧрасян да тӧждысян орган гражданинкӧд да (либӧ) оланпас серти петкӧдлыськӧд ӧттшӧтш кадколастӧ да пӧрадокын, мыйяс урчитӧма тӧрасян да тӧждысян органӧн, - гражданалы, кодъяслӧн эм олан жыр, мый колӧ вочасӧн дзоньтавны;
д) олан жыр капитальнӧя (вочасӧн) дзоньталӧм вылӧ колана стрӧитчан да отделочнӧй материалъяс да оборудование ньӧбӧм вылӧ рӧскод смета, мый лӧсьӧдӧма гражданинӧн (оланпас серти петкӧдлысьӧн) да сӧгласуйтӧма тӧрасян да тӧждысян органӧн кадколастӧ да пӧрадокын, кутшӧмъясӧс урчитӧма тӧрасян да тӧждысян органӧн (сэк, кор гражданин (оланпас серти петкӧдлысь) капитальнӧя (вочасӧн) дзоньталӧмсӧ вӧчӧ пӧдрадчикӧс кортӧг);
е) пенсионнӧя быть страхуйтан страхӧвӧй эскӧдангижӧд, кытчӧ пырӧ пенсионнӧя страхуйтан системаын торъя лицевӧй тшӧтлӧн страхӧвӧй номер.
Сэк, кор гражданин (оланпас серти петкӧдысь) ас кӧсйӧм серти эз сет тайӧ пунктын индӧм документъяссӧ (тайӧ пунктса “г” пунктулын индӧм документ кындзи), тӧрасян да тӧждысян орган либӧ УМШ тайӧ Пӧрадоклӧн да условиеяслӧн 4 пунктын индӧм документъяс сетан лунсянь 3 уджалан лун чӧжӧн корӧ лӧсялана документъяссӧ (тӧдмӧгъяссӧ) органъясысь да организацияясысь, кодъяс вӧдитчӧны индӧм документъясӧн (тӧдмӧгъясӧн), ведомствокостса юӧрӧн йитчӧм серти.
6. Тайӧ Пӧрадоклӧн да условиеяслӧн 4 пунктын индӧм запроссӧ да документъяссӧ (водзӧ – документъяс) гражданин (оланпас серти петкӧдлысь) сетӧ тӧрасян да тӧждысян органӧ либӧ УМШ-ӧ татшӧм ногъяс пиысь ӧтиӧн:
1) ачыс пыртӧ тӧрасян да тӧждысян органӧ либӧ УМШ-ӧ;
2) тӧрасян да тӧждысян органӧ пошта пыр ыстӧмӧн.
Сэк, кор олан жыр лоӧ гражданалӧн ӧтувъя эмбуралан инӧд серти либӧ пайӧ босьтӧмӧн ӧтувъя эмбуралан инӧд серти, запроссӧ да документъяссӧ сетӧ индӧм граждана пиысь ӧтиыс (оланпас серти петкӧдлысьыс) либӧ индӧм граждана пиысь быдӧн (оланпас серти петкӧдлысь).
Сэк, кор запроссӧ да документъяссӧ сетӧны граждана пиысь быдӧн (оланпас серти петкӧдлысь), документъяссӧ, кутшӧмъясӧс индӧма тайӧ Пӧрадоклӧн да условиеяслӧн 4 пунктса 3 пунктулын, 4 пунктувса «б» да «в» пунктувъясын, сетӧны тайӧ пунктын индӧм ногъяс пиысь ӧтиӧн.
7. Сэк, кор гражданин (оланпас серти петкӧдлысь) ачыс сетӧ запроссӧ да документъяссӧ веськыда тӧрасян да тӧждысян органӧ либӧ УМШ-ӧ, тӧрасян да тӧждысян органса либӧ УМШ-са специалист копируйтӧ сетӧм документ подлинникъяссӧ (запрос кындзи), эскӧдӧ документ копияяссӧ да бӧр сетӧ документ подлинникъяссӧ, мый вылысь вӧлі вӧчӧма копияяссӧ, гражданинлы (оланпас серти петкӧдлысьлы) веськыда приём дырйи.
8. Сэк, кор граждана (оланпас серти петкӧдлысьяс) ыстӧны запроссӧ да документъяссӧ пошта пыр ыстӧмӧн, документ подлинникъяссӧ оз ыстыны, запрос дорӧ содтан документ копияяслысь стӧчлунсӧ эскӧдӧны да запросын кырымпаслысь збыльлунсӧ эскӧдӧны федеральнӧй оланпастэчасӧн урчитӧм пӧрадокын. Индӧм документъяссӧ пасйӧны тӧрасян да тӧждысян органӧ налӧн воан лунӧ. Документъяссӧ сетан лунӧн лыддьысьӧ тӧрасян да тӧждысян органын найӧс пасъян лун.
9. Сэк, кор тайӧ Пӧрадоклӧн да условиеяслӧн 4 пунктын индӧм запроссӧ да документъяссӧ гражданин (оланпас серти петкӧдлысь) ачыс сетӧ, тӧрасян да тӧждысян орган либӧ УМШ пасйӧ индӧм запроссӧ да документъяссӧ найӧс сетан лунӧ.
10. Гражданинлы (оланпас серти петкӧдлысьлы), коді сетіс запроссӧ да документъяссӧ веськыда тӧрасян да тӧждысян органӧ либӧ УМШ-ӧ, документъяс сетан лунӧ приём дырйи сетӧны гижсьӧг-уведомление (шыӧдчӧмлӧн косявны позяна юкӧн) документ лыддьӧг да найӧс сетан кадпас индӧмӧн (водзӧ – гижсьӧг-уведомление).
Сэк, кор запроссӧ да документъяссӧ ыстӧны пошта пыр ыстӧмӧн, гижсьӧг-уведомлениесӧ тӧрасян да тӧждысян орган ыстӧ гражданинлы (оланпас серти петкӧдлысьлы) пошта пыр ыстӧмӧн сылӧн пошта инпас серти, мый индӧма запросын, запрос да документъяс пасъян лунсянь куим уджалан лун чӧжӧн.
11. Тӧрасян да тӧждысян орган гражданинсянь (оланпас серти петкӧдлыссянь) запрос да документъяс босьтан (воан) лунсянь 30 календарнӧй лун чӧжӧн прӧверитӧ, лӧсялӧны-ӧ найӧ тайӧ Пӧрадоклы да условиеяслы, а сідзжӧ прӧверитӧ документъясын индӧм тӧдмӧгъяссӧ да примитӧ социальнӧй гарантия сетӧм йылысь либӧ сійӧс сетӧмын ӧткажитӧм йылысь помшуӧм.
Сэк, кор сетӧм документъясын эмӧсь ӧта-мӧдлы паныд мунысь тӧдмӧгъяс да (либӧ) документъяслӧн сюрӧсыс да (либӧ) оформитӧмыс оз лӧсяв оланпастэчаслӧн корӧмъяслы, тӧрасян да тӧждысян орган прӧверитӧ сы серти, лӧсялӧны-ӧ индӧм тӧдмӧгъясыс збыльлунлы органъясӧ да организацияясӧ запросъяс ыстӧмӧн, кодъяс вӧдитчӧны колана юӧрӧн. Та дырйи социальнӧй гарантия сетӧм йылысь (сетӧмын ӧткажитӧм йылысь) помшуӧм примитан кадколастсӧ, кутшӧмӧс индӧма тайӧ пунктса медводдза абзацын, тӧрасян да тӧждысян орган нюжӧдӧ кадколаст вылӧ, мыйта колӧ, медым босьтны корана юӧрсӧ, но 30 календарнӧй лунысь оз дырджык вылӧ, мый йылысь юӧртӧны гражданинлы (оланпас серти петкӧдлысьлы) лӧсялана запрос (запросъяс) ыстан лунсянь 5 календарнӧй лун чӧжӧн гижӧда уведомление ыстӧмӧн.
Юӧр подув вылын, кутшӧм эскӧдӧ гражданинӧн (оланпас серти петкӧдлысьӧн) сетӧм тӧдмӧгъяслысь абу збыльлунсӧ, тӧрасян да тӧждысян орган индӧм юӧр босьтан лунсянь 5 календарнӧй лун чӧжӧн примитӧ социальнӧй гарантия сетӧмын ӧткажитӧм йылысь помшуӧм.
12. Социальнӧй гарантия сетӧм йылысь помшуӧмын индӧны олан жыр капитальнӧя либӧ вочасӧн дзоньталӧм серти рӧскод вештан ыдждасӧ капитальнӧя (вочасӧн) дзоньталӧм нуӧдан донсӧ тӧд вылӧ босьтӧмӧн, мый лӧсялӧ:
1) сэк, кор капитальнӧя (вочасӧн) дзоньталӧмсӧ вӧчӧны пӧдрадчикӧс корӧмӧн:
а) сёрнитчӧм серти уджъяс донлы – сэк, кор сёрнитчӧм серти уджъяссӧ урчитӧма вӧчны пӧдрадчиклӧн материалысь да сэк, кор капитальнӧя (вочасӧн) дзоньталӧм вылӧ колана стрӧитчан да отделочнӧй материалъяс да оборудование донсӧ пыртӧма сёрнитчӧм серти уджъяс донӧ; 
б) капитальнӧя (вочасӧн) дзоньталӧм серти уджъяс донлы, мыйта урчитӧма сёрнитчӧм серти, да капитальнӧя (вочасӧн) дзоньталӧм вылӧ колана стрӧитчан да отделочнӧй материалъяс да оборудование донлы, мыйта индӧма рӧскод сметаын, кутшӧмӧс урчитӧма тайӧ Пӧрадоклӧн да условиеяслӧн 5 пунктса “д” пунктулӧн, - сэк, кор сёрнитчӧм серти урчитӧма вӧчны уджъяссӧ заказчиклӧн материалысь; 
2) сэк, кор капитальнӧя (вочасӧн) дзоньталӧмсӧ гражданин (оланпас серти петкӧдлысь) вӧчӧ пӧдрадчикӧс кортӧг:
капитальнӧя (вочасӧн) дзоньталӧм вылӧ колана стрӧитчан да отделочнӧй материалъяс да оборудование донлы, мыйта индӧма рӧскод сметаын, кутшӧмӧс урчитӧма тайӧ Пӧрадоклӧн да условиеяслӧн 5 пунктса “д” пунктулӧн.
Олан жыр капитальнӧя либӧ вочасӧн дзоньталӧмысь рӧскод вештан ыдждаыс, мыйта индӧма социальнӧй гарантия сетӧм йылысь помшуӧмын, оз вермы вевтыртны олан жыр капитальнӧя либӧ вочасӧн дзоньталӧм серти рӧскод вештан лӧсялана ыдждасӧ, мыйта урчитӧма “Олан жыръяс, мыйяс меститчӧны Коми Республика мутасын, мыйяс вылӧ бать-мамтӧм да бать‑мам дӧзьӧртӧг кольӧм челядьлӧн, бать-мамтӧм да бать-мам дӧзьӧртӧг кольӧм челядь лыдысь йӧзлӧн эм ӧткӧн эмбуралан инӧд либӧ ӧтувъя эмбуралан инӧд, либӧ пайӧ босьтӧмӧн ӧтувъя эмбуралан инӧд, капитальнӧя либӧ вочасӧн дзоньталӧм вылӧ рӧскод вештӧмӧн содтӧд социальнӧй гарантия сетан пӧрадок, ыджда да условиеяс йылысь” Коми Республикаса Веськӧдлан котырлӧн 2012 во ода-кора тӧлысь 28 лунся 212 №-а шуӧмлӧн 1 пунктӧн (водзӧ – Коми Республикаса Веськӧдлан котырлӧн 2012 во ода‑кора тӧлысь 28 лунся 212 №-а шуӧм).
Сэк, кор дзоньтасян уджъяслӧн доныс вевтыртӧ олан жыр капитальнӧя либӧ вочасӧн дзоньталӧм серти рӧскод вештан ыдждасӧ, дзоньтасян уджъяслӧн дон да социальнӧй гарантиялӧн ыджда костын коляссӧ гражданин (оланпас серти петкӧдлысь) мынтӧ ас сьӧм тшӧт весьтӧ.
13. Социальнӧй гарантия сетӧмын ӧткажитӧм йылысь помшуӧмсӧ тӧрасян да тӧждысян орган примитӧ сэк, кор:
1) абу сетӧма тайӧ Пӧрадоклӧн да условиеясӧн 4 пунктӧн индӧм документъяс;
2) тайӧ Пӧрадоклӧн да условиеясӧн 4 пунктӧн индӧм документъяссӧ сетӧма кадколастӧ, кутшӧмӧс тайӧ Пӧрадоклӧн да условиеяслӧн 16 пунктлӧн дас ӧтиӧд абзацӧн урчитӧма сьӧм вуджӧдӧм йылысь запрос сетӧм вылӧ, водзӧ вылӧ кутчысьны коланлунсӧ тӧд вылын куттӧг;
3) гражданинлы сыӧн запрос да документъяс сетан кадпас кежлӧ тырис 23 арӧс;
4) сетӧма документъяс, мыйяс оз эскӧдны гражданинлысь социальнӧй гарантия босьтӧм вылӧ инӧдсӧ; 
5) гражданин водзджык збыльмӧдіс социальнӧй гарантия босьтӧм вылӧ инӧдсӧ;
6) сетӧма абу збыль тӧдмӧгъяс.
Тайӧ пунктлӧн 3 пунктув оз паськав граждана вылӧ, кодъясӧс индӧма тайӧ Пӧрадоклӧн да условиеяслӧн 14 пунктса коймӧд абзацын.
14. Сэк, кор гражданинлы ӧткажитӧма социальнӧй гарантия сетӧмын подувъяс серти, кутшӧмъясӧс урчитӧма тайӧ Пӧрадоклӧн да условиеяслӧн 13 пунктса 1 пунктулӧн, гражданин вермӧ выль пӧв шыӧдчыны запросӧн ӧткажитан подулӧн лоӧм помкаяс бырӧдӧм бӧрын, но 2021 вося ӧшым тӧлысь 31 лунысь оз сёрджык бӧръясӧ пыртӧмӧн.
Сэк, кор гражданин выль пӧв шыӧдчӧ сьӧм вуджӧдӧм вылӧ запросӧн 2021 вося ӧшым тӧлысь 31 лунысь сёрджык, тӧрасян да тӧждысян орган индӧм запрос босьтан кадпассянь 5 уджалан лун чӧжӧн примитӧ сьӧм вуджӧдӧмын ӧткажитӧм йылысь помшуӧм.
Сэк, кор социальнӧй гарантия сетӧмын ӧткажитӧм йылысь помшуӧм примитан кадпас кежлӧ гражданинлы тырис 23 арӧс, запросӧн сылӧн выль пӧв шыӧдчигӧн гражданинлӧн шыӧдчан кадпасӧн лыддьысьӧ сылӧн медводдза шыӧдчан кадпасыс.
15. Социальнӧй гарантия сетӧм йылысь либӧ сійӧс сетӧмын ӧткажитӧм йылысь тӧрасян да тӧждысян органлӧн помшуӧмъясыс ыстыссьӧны гражданалы (оланпас серти петкӧдлысьяслы) тӧрасян да тӧждысян органӧн тӧрасян да тӧждысян органӧн лӧсялана помшуӧм примитан лунсянь куим уджалан лун чӧжӧн. Сэк, кор примитӧны социальнӧй гарантия сетӧмын ӧткажитӧм йылысь помшуӧмсӧ, гижӧны подувъяссӧ, мыйяс серти татшӧм помшуӧмсӧ вӧлі примитӧма.
Сэк, кор гражданин (оланпас серти петкӧдлысь) бӧрйис социальнӧй гарантия сетӧм йылысь (сетӧмын ӧткажитӧм йылысь) помшуӧм босьтан ногсӧ тӧрасян да тӧждысян органӧ либӧ УМШ-ӧ шыӧдчыны аслыс, тӧрасян да тӧждысян орган либӧ УМШ кадколаст кольӧм мысти, кутшӧмӧс индӧма тайӧ Пӧрадоклӧн да условиеяслӧн 11 пунктын, сетӧ гражданинлы (оланпас серти петкӧдлысьлы)  индӧм помшуӧмсӧ тӧрасян да тӧждысян органӧ либӧ УМШ-ӧ сылӧн веськыда шыӧдчан лунӧ.
Сэк, кор гражданин (оланпас серти петкӧдлысь) бӧрйис помшуӧм босьтан ногсӧ УМШ-ӧ шыӧдчыны аслыс, тӧрасян да тӧждысян орган сетӧ (ыстӧ) УМШ-ӧ документъяссӧ, мыйяс колӧны гражданинӧн (оланпас серти петкӧдлысьӧн) помшуӧм босьтӧм могысь, УМШ да тӧрасян да тӧждысян орган костын ӧтув уджалӧм йылысь артмӧдчӧм серти.
16. Капитальнӧя либӧ вочасӧн дзоньталӧмысь рӧскод вештӧм вылӧ сьӧмсӧ вуджӧдӧны дзоньтасян уджъяс вӧчӧмсӧ помалӧм бӧрын гражданинлӧн (оланпас серти петкӧдлысьлӧн) капитальнӧя либӧ вочасӧн дзоньталӧмысь рӧскод вештӧм вылӧ сьӧм вуджӧдӧм вылӧ запрос подув вылын (водзӧ – сьӧм вуджӧдӧм вылӧ запрос) форма серти, мый вынсьӧдӧма Министерствоӧн да йӧзӧдӧма сійӧс вынсьӧдан лунсянь 5 уджалан лун чӧжӧн “Ӧтуввез” юӧртан да телекоммуникация везйын сылӧн официальнӧй сайтын, а сідзжӧ татшӧм документъяс подув вылын:
1) сэк, кор капитальнӧя (вочасӧн) дзоньталӧмсӧ вӧчӧны пӧдрадчикӧс корӧмӧн:
а) сёрнитчӧм дорӧ содтӧд артмӧдчӧм (содтӧд артмӧдчӧмъяс), мый (мыйяс) кырымалӧма пӧдрадчик да гражданин (оланпас серти петкӧдлысь) костын гражданинӧн (оланпас серти петкӧдлысьӧн) социальнӧй мынтӧм сетӧм вылӧ запрос сетӧм бӧрын (эм кӧ);
б) олан жыр капитальнӧя (вочасӧн) дзоньталӧмысь вӧчӧм уджъяс йылысь акт, кутшӧмӧс кырымалӧма пӧдрадчик да гражданин (оланпас серти петкӧдлысь), мый эскӧдӧма тӧрасян да тӧждысян органӧн;
в) документъяс, мыйяс эскӧдӧны сёрнитчӧм серти уджъясысь донсӧ гражданинӧн (оланпас серти петкӧдлысьӧн) мынтӧмсӧ;
г) мынтысян документъяс, мыйяс эскӧдӧны ньӧбӧм стрӧитчан да отделочнӧй материалъясысь да оборудованиеысь, мыйяс колӧны олан жыр капитальнӧя (вочасӧн) дзоньталӧм вылӧ, мынтысьӧмсӧ (стӧч отчётносьт бланок либӧ тӧварнӧй да кассӧвӧй чекъяс), – сэк, кор сёрнитчӧм серти уджъяс урчитӧма вӧчны заказчиклӧн материалысь;
2) сэк, кор капитальнӧя (вочасӧн) дзоньталӧмсӧ гражданин (оланпас серти петкӧдлысь) вӧчӧ пӧдрадчикӧс кортӧг:
а) мынтысян документъяс, мыйяс эскӧдӧны ньӧбӧм стрӧитчан да отделочнӧй материалъясысь да оборудованиеысь, мыйяс колӧны олан жыр капитальнӧя (вочасӧн) дзоньталӧм вылӧ, мынтысьӧмсӧ (стӧч отчётносьт бланок либӧ тӧварнӧй да кассӧвӧй чекъяс);
б) документ, кӧні эмӧсь капитальнӧя либӧ вочасӧн дзоньталӧмысь рӧскод вештӧмсӧ вуджӧдӧм вылӧ гражданинлӧн (оланпас серти петкӧдлысьлӧн) банкса тшӧтлӧн реквизитъяс йылысь тӧдмӧгъяс;
3) капитальнӧя (вочасӧн) дзоньталӧм бӧрын олан жыр видлалан акт, мый лӧсьӧдӧма тӧрасян да тӧждысян органӧн гражданинкӧд (оланпас серти петкӧдлыськӧд) ӧттшӧтш тӧрасян да тӧждысян органӧн урчитӧм кадколастӧ да пӧрадокын.
Сьӧм вуджӧдӧм вылӧ запроссӧ да документъяссӧ, мыйясӧс индӧма тайӧ пунктлӧн 1 да 2 пунктувъясын, гражданин (оланпас серти петкӧдлысь) сетӧ тӧрасян да тӧждысян органӧ либӧ УМШ-ӧ ачыс тӧрасян да тӧждысян органӧн акт, кутшӧмӧс индӧма тайӧ пунктса 3 пунктулын, лӧсьӧдан лунсянь куим тӧлысь чӧжӧн, но 2021 вося ӧшым тӧлысь 31 лунысь оз сёрджык бӧръясӧ пыртӧмӧн.
17. Сьӧм вуджӧдӧм вылӧ запроссӧ да документъяссӧ, мыйясӧс индӧма тайӧ Пӧрадоклӧн да условиеяслӧн 16 пунктса 1 да 2 пунктувъясын, сетӧны тӧрасян да тӧждысян органӧ либӧ УМШ-ӧ тайӧ Пӧрадоклӧн да условиеяслӧн 6 пунктын индӧм ногъяс пиысь ӧти ногӧн.
18. Граждана (оланпас серти петкӧдлысьяс) ыстӧны сьӧм вуджӧдӧм вылӧ запроссӧ да документъяссӧ, мыйясӧс индӧма тайӧ Пӧрадоклӧн да условиеяслӧн 16 пунктын, тӧрасян да тӧждысян орган либӧ УМШ индӧм запроссӧ да документъяссӧ примитӧ да пасйӧ, сетӧ найӧс босьтӧм йылысь гижсьӧг-уведомлениесӧ пӧрадокын, мый урчитӧма тайӧ Пӧрадоклӧн да условиеяслӧн 7 – 10 пунктъясӧн.
19. Тӧрасян да тӧждысян орган сьӧм вуджӧдӧм вылӧ гражданинлысь (оланпас серти петкӧдлысьлысь) запрос да документъяс, мыйясӧс индӧма тайӧ Пӧрадоклӧн да условиеяслӧн 16 пунктын, пасъян лунсянь 10 уджалан лун чӧжӧн прӧверитӧ, лӧсялӧны-ӧ найӧ тайӧ Пӧрадоклы да условиеяслы, прӧверитӧ документъясын индӧм тӧдмӧгъяссӧ да примитӧ сьӧм вуджӧдӧм йылысь либӧ сьӧм вуджӧдӧмын ӧткажитӧм йылысь помшуӧм.
Сэк, кор сетӧм документъясын эмӧсь ӧта-мӧдлы паныд мунысь тӧдмӧгъяс да (либӧ) документъяслӧн сюрӧсыс да (либӧ) оформитӧмыс оз лӧсяв оланпастэчаслӧн корӧмъяслы, тӧрасян да тӧждысян орган прӧверитӧ сы серти, лӧсялӧны-ӧ индӧм тӧдмӧгъясыс збыльлунлы органъясӧ да организацияясӧ запросъяс ыстӧмӧн, кодъяс вӧдитчӧны колана юӧрӧн. Та дырйи тӧрасян да тӧждысян орган нюжӧдӧ сьӧм вуджӧдӧм йылысь (вуджӧдӧмын ӧткажитӧм йылысь) помшуӧм примитан кадколастсӧ, кутшӧмӧс индӧма тайӧ пунктса медводдза абзацын, кадколаст вылӧ, мыйта колӧ, медым босьтны корана юӧрсӧ, но 30 календарнӧй лунысь оз дырджык вылӧ, мый йылысь юӧртӧны гражданинлы (оланпас серти петкӧдлысьлы) лӧсялана запрос (запросъяс) ыстан лунсянь 5 календарнӧй лун чӧжӧн гижӧда уведомление ыстӧмӧн.
Гражданинӧн (оланпас серти петкӧдлысьӧн) сетӧм тӧдмӧгъяслысь абу збыльлунсӧ эскӧдысь юӧр подув вылын тӧрасян да тӧждысян орган индӧм юӧр босьтан лунсянь 5 календарнӧй лун чӧжӧн примитӧ сьӧм вуджӧдӧмын ӧткажитӧм йылысь помшуӧм.
Сьӧм вуджӧдӧм йылысь либӧ вуджӧдӧмын ӧткажитӧм йылысь тӧрасян да тӧждысян органлысь помшуӧмсӧ гражданинлы (оланпас серти петкӧдлысьлы) киӧ сетӧны (ыстӧны) тайӧ Пӧрадоклӧн да условиеяслӧн 15 пунктын индӧм пӧрадокын.
20. Сьӧм вуджӧдӧм йылысь помшуӧмын индӧны олан жыр капитальнӧя (вочасӧн) дзоньталӧм серти рӧскод вештан ыдждасӧ капитальнӧя (вочасӧн) дзоньталӧм нуӧдан збыльвывса донсӧ тӧд вылӧ босьтӧмӧн, мый оз вевтырт олан жыр капитальнӧя (вочасӧн) дзоньталӧм серти рӧскод вештан лӧсялана ыдждасӧ, кутшӧмӧс урчитӧма Коми Республикаса Веськӧдлан котырлӧн 2012 во ода-кора тӧлысь 28 лунся 212 №-а шуӧмлӧн 1 пунктӧн, мый лӧсялӧ: 
1) сэк, кор капитальнӧя (вочасӧн) дзоньталӧмсӧ вӧчӧны пӧдрадчикӧс корӧмӧн:
а) гражданинӧн (оланпас серти петкӧдлысьӧн) мынтӧм капитальнӧя (вочасӧн) дзоньталӧм серти уджъяс донлы, мыйта урчитӧма сёрнитчӧмӧн, – сэк, кор сёрнитчӧм серти уджъяссӧ урчитӧма вӧчны пӧдрадчиклӧн материалысь да стрӧитчан да отделочнӧй материалъяс да оборудование, мыйяс колӧны капитальнӧя (вочасӧн) дзоньталӧм вылӧ, донсӧ пыртӧма сёрнитчӧм серти уджъяс донӧ;
б) гражданинӧн (оланпас серти петкӧдлысьӧн) мынтӧм капитальнӧя (вочасӧн) дзоньталӧм серти уджъяс донлы, мыйта урчитӧма сёрнитчӧмӧн, да гражданинӧн (оланпас серти петкӧдлысьӧн) мынтӧм стрӧитчан да отделочнӧй материалъяс да оборудование донлы, мыйясӧн вӧдитчӧма капитальнӧя (вочасӧн) дзоньталӧм могысь, - сэк, кор сёрнитчӧм серти уджъяссӧ урчитӧма вӧчны заказчиклӧн материалысь;
2) сэк, кор капитальнӧя (вочасӧн) дзоньталӧмсӧ гражданин (оланпас серти петкӧдлысь) вӧчӧ пӧдрадчикӧс кортӧг:
гражданинӧн (оланпас серти петкӧдлысьӧн) мынтӧм стрӧитчан да отделочнӧй материалъяс да оборудование донлы, мыйясӧн вӧдитчӧмаӧсь капитальнӧя (вочасӧн) дзоньталӧм могысь.
21. Тӧрасян да тӧждысян органӧн сьӧм вуджӧдӧмын ӧткажитӧм йылысь помшуӧм примитан подувъясыс сыын, мый:
1) сьӧм вуджӧдӧм йылысь запроссӧ да документъяссӧ, мыйясӧс индӧма  тайӧ Пӧрадоклӧн да условиеяслӧн 16 пунктын, сетӧма 2021 вося ӧшым тӧлысь 31 лунысь сёрджык;
2) абу сетӧма либӧ абу тырвыйӧ сетӧма документъяссӧ, мыйясӧс индӧма тайӧ Пӧрадоклӧн да условиеяслӧн 16 пунктын;
3) гражданин сетӧма абу збыль тӧдмӧгъяс.
22. Сэк, кор гражданинлы ӧткажитӧма сьӧм вуджӧдӧмын подувъяс серти, мыйясӧс урчитӧма тайӧ Пӧрадоклӧн да условиеяслӧн 21 пунктса 2 пунктулӧн, гражданин вермӧ выль пӧв шыӧдчыны сьӧм вуджӧдӧм вылӧ запросӧн ӧткажитан подувъясӧн лоӧм помкаяс бырӧдӧм бӧрын, но 2021 вося ӧшым тӧлысь 31 лунысь оз сёрджык бӧръясӧ пыртӧмӧн.
Сэк, кор социальнӧй гарантия сетӧмын ӧткажитӧм йылысь помшуӧм примитан кадпас кежлӧ гражданинлы тырис 23 арӧс, запросӧн сылӧн выль пӧв шыӧдчигӧн гражданинлӧн шыӧдчан кадпасӧн лыддьысьӧ сылӧн медводдза шыӧдчан кадпасыс.
23. Олан жыр капитальнӧя либӧ вочасӧн дзоньталӧм серти рӧскод вештӧм вылӧ сьӧмыс лоӧ торъя могаӧн, Коми Республикаса канму сьӧмкуд учреждение – канму услугаяс сетан шӧрин (водзӧ – канму услугаяс сетан шӧрин) сійӧс вуджӧдӧ тӧрасян да тӧждысян органлӧн помшуӧм подув вылын пӧдрадчиклӧн банкса тшӧт вылӧ (сэк, кор капитальнӧя либӧ вочасӧн дзоньталӧмсӧ вӧчӧны пӧдрадчикӧс корӧмӧн) либӧ гражданинлӧн (оланпас серти петкӧдлысьлӧн) банкса тшӧт вылӧ (сэк, кор капитальнӧя либӧ вочасӧн дзоньталӧмсӧ гражданин (оланпас серти петкӧдлысь) вӧчӧ пӧдрадчикӧс кортӧг) тӧрасян да тӧждысян органӧн сьӧм вуджӧдӧм йылысь помшуӧм примитан лунсянь комын календарнӧй лун чӧжӧн.
24. Тайӧ Пӧрадоклӧн да условиеяслӧн 23 пункт серти лӧсялӧмӧн пӧдрадчиклӧн либӧ гражданинлӧн (оланпас серти петкӧдлысьлӧн) банкса тшӧтъяс вылӧ сьӧм, сы лыдын авансӧн, воан лунсянь лыддьысьӧ, мый социальнӧй гарантиясӧ гражданинлы сетӧма.
25. Сы могысь, медым сетны гражданинӧн (оланпас серти петкӧдлысьӧн), код серти примитӧма социальнӧй гарантия сетӧм йылысь помшуӧм, олан жыр капитальнӧя либӧ вочасӧн дзоньталӧмсӧ нуӧдӧм вылӧ (пӧдрадчикӧс кортӧг) колана стрӧитчан да отделочнӧй материалъяс да оборудование ньӧбӧм вылӧ аванс, (водзӧ – аванс) гражданин (оланпас серти петкӧдлысь) сетӧ тӧрасян да тӧждысян органӧ либӧ УМШ-ӧ татшӧм документъяс:
1) аванс сетӧм йылысь запрос форма серти, мый вынсьӧдӧма Министерствоӧн да йӧзӧдӧма сійӧс вынсьӧдан лунсянь 5 уджалан лун чӧжӧн “Ӧтуввез” юӧртан да телекоммуникация везйын сылӧн официальнӧй сайтын;
2) олан жыр капитальнӧя (вочасӧн) дзоньталӧм вылӧ аванс тшӧт весьтӧ колана стрӧитчан да отделочнӧй материалъяс да оборудование ньӧбӧм вылӧ рӧскод смета, кутшӧмӧс лӧсьӧдӧма гражданинӧн (оланпас серти петкӧдлысьӧн), сӧгласуйтӧма тӧрасян да тӧждысян органкӧд кадколастӧ да пӧрадокын, мый урчитӧма тӧрасян да тӧждысян органӧн.
Аванслысь ыдждасӧ гражданин (оланпас серти петкӧдлысь) индӧ ачыс олан жыр капитальнӧя (вочасӧн) дзоньталӧм вылӧ колана стрӧитчан да отделочнӧй материалъяс да оборудование ньӧбӧм вылӧ рӧскод мындаын, мыйта урчитӧма тайӧ пунктын индӧм сметаын, но та дырйи аванслӧн ыдждаыс оз вермы вевтыртны олан жыр капитальнӧя либӧ вочасӧн дзоньталӧм серти рӧскод вештан ыдждасӧ, мыйта индӧма тӧрасян да тӧждысян органлӧн социальнӧй гарантия сетӧм йылысь помшуӧмын;
3) документ, кӧні эмӧсь гражданинлӧн (оланпас серти петкӧдлысьлӧн) банкса тшӧтлӧн реквизитъяс йылысь тӧдмӧгъяс.
Тайӧ пунктын индӧм документъяссӧ гражданин (оланпас серти петкӧдлысь) сетӧ тӧрасян да тӧждысян органӧ либӧ УМШ-ӧ ачыс тайӧ Пӧрадоклӧн да условиеяслӧн 34 пунктӧн сьӧм вуджӧдӧм йылысь запрос сетӧм вылӧ урчитӧм кадколастӧ водзӧ вылӧ кутчысьны коланлунсӧ тӧд вылӧ босьтӧмӧн.
Гражданинӧн (оланпас серти петкӧдлысьӧн) аванс видзан кадколастыс оз вермы лоны канму услугаяс сетан шӧринӧн авансӧн сетӧм сьӧм гражданинлӧн (оланпас серти петкӧдлысьлӧн) банкса тшӧт вылӧ вуджӧдан лунсянь ӧти календарнӧй воысь дырджык, но 2021 вося ӧшым тӧлысь 31 лунысь оз сёрджык бӧръясӧ пыртӧмӧн.
26. Аванс сетӧм йылысь запроссӧ да документъяссӧ, мыйясӧс индӧма тайӧ Пӧрадоклӧн да условиеяслӧн 25 пунктын, сетӧны тӧрасян да тӧждысян органӧ либӧ УМШ-ӧ тайӧ Пӧрадоклӧн да условиеяслӧн 6 пунктын индӧм ногъяс пиысь ӧтиӧн.
27. Гражданин (оланпас серти петкӧдлысь) ыстӧ аванс сетӧм йылысь запроссӧ да документъяссӧ, мыйясӧс индӧма тайӧ Пӧрадоклӧн да условиеяслӧн 25 пунктын, тӧрасян да тӧждысян орган либӧ УМШ индӧм запроссӧ да документъяссӧ примитӧ да пасйӧ, сетӧ найӧс босьтӧм йылысь гижсьӧг-уведомление пӧрадокын, мый урчитӧма тайӧ Пӧрадоклӧн да условиеяслӧн 7 – 10 пунктъясӧн.
28. Тӧрасян да тӧждысян орган гражданинлысь (оланпас серти петкӧдлысьлысь) аванс сетӧм йылысь запрос да документъяс, мыйясӧс индӧма тайӧ Пӧрадоклӧн да условиеяслӧн 25 пунктын, пасъян кадпассянь 10 уджалан лун чӧжӧн прӧверитӧ, лӧсялӧны-ӧ найӧ тайӧ Пӧрадоклы да условиеяслы, прӧверитӧ документъясын индӧм тӧдмӧгъяссӧ да примитӧ аванс сетӧм йылысь либӧ аванс сетӧмын ӧткажитӧм йылысь помшуӧм.
Сэк, кор сетӧм документъясын эмӧсь ӧта-мӧдлы паныд мунысь тӧдмӧгъяс да (либӧ) кор документъяслӧн сюрӧсыс да (либӧ) оформитӧмыс оз лӧсяв оланпастэчаслӧн корӧмъяслы, тӧрасян да тӧждысян орган прӧверитӧ сы серти, лӧсялӧны-ӧ индӧм тӧдмӧгъясыс збыльлунлы органъясӧ да организацияясӧ запросъяс ыстӧмӧн, кодъяс вӧдитчӧны колана юӧрӧн. Та дырйи тӧрасян да тӧждысян орган нюжӧдӧ сьӧм сетӧм йылысь (сетӧмын ӧткажитӧм йылысь) помшуӧм примитан кадколастсӧ, кутшӧмӧс индӧма тайӧ пунктса медводдза абзацын, кадколаст вылӧ, мыйта колӧ, медым босьтны корана юӧрсӧ, но 30 календарнӧй лунысь оз дырджык вылӧ, мый йылысь юӧртӧны гражданинлы (оланпас серти петкӧдлысьлы) лӧсялана запрос (запросъяс) ыстан лунсянь 5 календарнӧй лун чӧжӧн гижӧда уведомление ыстӧмӧн.
Гражданинӧн (оланпас серти петкӧдлысьӧн) сетӧм тӧдмӧгъяслысь абу збыльлунсӧ эскӧдысь юӧр подув вылын тӧрасян да тӧждысян орган индӧм юӧр босьтан лунсянь 5 календарнӧй лун чӧжӧн примитӧ аванс сетӧмын ӧткажитӧм йылысь помшуӧм.
Аванс сетӧм йылысь либӧ аванс сетӧмын ӧткажитӧм йылысь тӧрасян да тӧждысян органлысь помшуӧмсӧ гражданинлы (оланпас серти петкӧдлысьлы) киӧ сетӧны (ыстӧны) тайӧ Пӧрадоклӧн да условиеяслӧн 15 пунктын индӧм пӧрадокын.
29. Тӧрасян да тӧждысян органӧн аванс сетӧмын ӧткажитӧм йылысь помшуӧм примитан подувъясыс сыын, мый:
1) аванс сетӧм йылысь запроссӧ да документъяссӧ, мыйясӧс индӧма  тайӧ Пӧрадоклӧн да условиеяслӧн 25 пунктын, сетӧма кадколастӧ, мый урчитӧма тайӧ Пӧрадоклӧн да условиеяслӧн 34 пунктӧн сьӧм вуджӧдӧм йылысь запрос сетӧм вылӧ, водзӧ кутчысьны коланлунсӧ тӧд вылӧ босьттӧг;
2) абу сетӧма либӧ абу тырвыйӧ сетӧма документъяссӧ, мыйясӧс индӧма тайӧ Пӧрадоклӧн да условиеяслӧн 25 пунктын;
3) аванс сетӧм йылысь запросын индӧм аванс ыдждаыс оз лӧсяв корӧмъяслы, кутшӧмъясӧс пасйӧма тайӧ Пӧрадоклӧн да условиеяслӧн 25 пунктса 2 пунктувлӧн мӧд абзацын;
4) гражданин сетӧма абу збыль тӧдмӧгъяс.
30. Сэк, кор гражданинлы ӧткажитӧма аванс сетӧмын подувъяс серти, мыйясӧс урчитӧма тайӧ Пӧрадоклӧн да условиеяслӧн 29 пунктса 2 пунктулӧн, гражданин вермӧ выль пӧв шыӧдчыны аванс сетӧм йылысь запросӧн ӧткажитан подувъясӧн лоӧм помкаяс бырӧдӧм бӧрын, но 2021 вося ӧшым тӧлысь 31 лунысь оз сёрджык бӧръясӧ пыртӧмӧн.
Сэк, кор гражданин выль пӧв шыӧдчӧ аванс сетӧм йылысь запросӧн 2021 вося ӧшым тӧлысь 31 лунысь сёрджык, тӧрасян да тӧждысян орган индӧм запрос босьтан кадпассянь 5 уджалан лун чӧжӧн примитӧ аванс сетӧмын ӧткажитӧм йылысь помшуӧм.
31. Аванс сетӧм йылысь тӧрасян да тӧждысян органлӧн помшуӧмын индӧны сетан аванс ыдждасӧ, мыйта лӧсялӧ гражданинлӧн (оланпас серти петкӧдлысьлӧн) запросын индӧм аванс ыдждалы, мый сыӧн индӧма тайӧ Пӧрадоклӧн да условиеяслӧн 25 пунктса 2 пунктувлӧн мӧд абзацӧн урчитӧм корӧмъяс серти, а сідзжӧ гражданинӧн (оланпас серти петкӧдлысьӧн) аванс видзан кадколастсӧ, мый лӧсялӧ кадколастлы, мый индӧма гражданинлӧн (оланпас серти петкӧдлысьлӧн) запросын, мый сыӧн индӧма тайӧ Пӧрадоклӧн да условиеяслӧн 25 пунктса сизимӧд абзацӧн урчитӧм корӧмъяс серти.
32. Канму услугаяс сетан шӧрин вуджӧдӧ авансӧн сетӧм сьӧмсӧ аванс сетӧм йылысь тӧрасян да тӧждысян органлӧн помшуӧм подув вылын гражданинлӧн (оланпас серти петкӧдлысьлӧн) банкса тшӧт вылӧ аванс сетӧм йылысь тӧрасян да тӧждысян органӧн помшуӧм примитан лунсянь комын календарнӧй лун чӧжӧн.
33. Аванс сьӧм тшӧт весьтӧ дзоньтасян уджъяс помалӧм бӧрын гражданин (оланпас серти петкӧдлысь) ачыс сетӧ тӧрасян да тӧждысян органӧ либӧ УМШ-ӧ:
1) аванс видзӧм йылысь отчёт форма серти, мый вынсьӧдӧма Министерствоӧн да йӧзӧдӧма сійӧс вынсьӧдан лунсянь 5 уджалан лун чӧжӧн “Ӧтуввез” юӧртан да телекоммуникация везйын сылӧн официальнӧй сайтын;
2) сьӧм вуджӧдӧм йылысь запрос форма серти, мый вынсьӧдӧма Министерствоӧн да йӧзӧдӧма сійӧс вынсьӧдан лунсянь 5 уджалан лун чӧжӧн “Ӧтуввез” юӧртан да телекоммуникация везйын сылӧн официальнӧй сайтын, – сэк, кор капитальнӧя (вочасӧн) дзоньталӧм вылӧ ньӧбӧм материалъяслӧн да оборудованиелӧн збыльвывса доныс, кутшӧмӧс урчитӧма тайӧ пунктлӧн 4 пунктулын индӧм документъяс подув вылын, вевтыртӧ сетӧм аванс ыдждасӧ. Та дырйи сьӧм мындаыс, кутшӧмӧс гражданин (оланпас серти петкӧдлысь) индӧма сьӧм вуджӧдӧм йылысь запросын, оз вермы вевтыртны олан жыр капитальнӧя (вочасӧн) дзоньталӧм серти рӧскод вештан лӧсялана ыдждасӧ, мыйта урчитӧма Коми Республикаса Веськӧдлан котырлӧн 2012 во ода-кора тӧлысь 28 лунся 212 №-а шуӧмлӧн 1 пунктӧн;
3) видзтӧм сьӧм, мый гражданин (оланпас серти петкӧдлысь) босьтіс авансӧн, канму услугаяс сетан шӧринлӧн лицевӧй тшӧт вылӧ гражданинӧн (оланпас серти петкӧдлысьӧн) тайӧ пунктса 1 пунктулын индӧм отчёт сетан лунсянь ӧти тӧлысь чӧжӧн вуджӧдӧм йылысь гижӧда кӧсйысьӧм – сэк, кор капитальнӧя (вочасӧн) дзоньталӧм вылӧ ньӧбӧм стрӧитчан да отделочнӧй материалъяслӧн да оборудованиелӧн збыльвывса доныс, кутшӧмӧс индӧма тайӧ пунктлӧн 4 пунктулын индӧм документъяс подув вылын, сетӧм аванс мындаысь ичӧтджык;
4) мынтысян документъяс, мыйяс эскӧдӧны ньӧбӧм стрӧитчан да отделочнӧй материалъясысь да оборудованиеысь мынтысьӧмсӧ (стӧч отчётносьт бланок либӧ тӧварнӧй да кассӧвӧй чекъяс).
34. Документъяссӧ, мыйясӧс индӧма тайӧ Пӧрадоклӧн да условиеяслӧн 33 пунктын, сетӧны тӧрасян да тӧждысян органӧ либӧ УМШ‑ӧ тайӧ Пӧрадоклӧн да условиеяслӧн 6 пунктын индӧм ногъяс пиысь ӧтиӧн, тӧрасян да тӧждысян органӧн акт, кутшӧмӧс индӧма тайӧ Пӧрадоклӧн да условиеяслӧн 36 пунктын, лӧсьӧдан лунсянь куим тӧлысь чӧжӧн, но 2021 вося ӧшым тӧлысь 31 лунысь оз сёрджык бӧръясӧ пыртӧмӧн.
35. Граждана (оланпас серти петкӧдлысьяс) ыстӧны документъяссӧ, мыйясӧс индӧма тайӧ Пӧрадоклӧн да условиеяслӧн 33 пунктын, тӧрасян да тӧждысян орган либӧ УМШ индӧм документъяссӧ примитӧ да пасйӧ, сетӧ найӧс босьтӧм йылысь гижсьӧг-уведомлениесӧ пӧрадокын, мый урчитӧма тайӧ Пӧрадоклӧн да условиеяслӧн 7 – 10 пунктъясӧн.
36. Тӧрасян да тӧждысян органъяс гражданинлысь (оланпас серти петкӧдлысьлысь) запрос да документъяс, мыйясӧс индӧма тайӧ Пӧрадоклӧн да условиеяслӧн 33 пунктын, пасъян кадпассянь дас уджалан лун чӧжӧн прӧверитӧны документъясын индӧм тӧдмӧгъяссӧ капитальнӧя (вочасӧн) дзоньталӧм бӧрын олан жыр видлалан актсӧ тӧд вылӧ босьтӧмӧн, мый лӧсьӧдӧма тӧрасян да тӧждысян органӧн гражданинкӧд (оланпас серти петкӧдлыськӧд) ӧттшӧтш кадколастӧ да пӧрадокын, мыйясӧс урчитӧма тӧрасян да тӧждысян органӧн.
Тайӧ Пӧрадоклӧн да условиеяслӧн 33 пунктса 2 пунктулын индӧм случайын примитӧны сьӧм вуджӧдӧм йылысь либӧ сьӧм вуджӧдӧмын ӧткажитӧм йылысь помшуӧм.
37. Запрос серти, мый индӧма тайӧ Пӧрадоклӧн да условиеяслӧн 33 пунктса 2 пунктулын, тӧрасян да тӧждысян органӧн сьӧм вуджӧдӧмын ӧткажитӧм йылысь помшуӧм примитан подувъясыс сыын, мый:
1) тайӧ Пӧрадоклӧн да условиеяслӧн 33 пунктса 2 пунктулын индӧм запроссӧ сетӧма 2021 вося ӧшым тӧлысь 31 лунысь сёрджык;
2) эрдӧдӧма тӧдмӧгъясысь лӧсявтӧмторъяссӧ, мыйяс эмӧсь тайӧ Пӧрадоклӧн да условиеяслӧн 33 пунктса 3 пунктулын индӧм документъясын.
38. Сэк, кор гражданинлы ӧткажитӧма сьӧм вуджӧдӧмын подув серти, мый урчитӧма тайӧ Пӧрадоклӧн да условиеяслӧн 37 пунктса 2 пунктулӧн, гражданин вермӧ выль пӧв шыӧдчыны сьӧм вуджӧдӧм вылӧ запросӧн ӧткажитан подувъясӧн лоӧм помкаяс бырӧдӧм бӧрын, но 2021 вося ӧшым тӧлысь 31 лунысь оз сёрджык бӧръясӧ пыртӧмӧн.
39. Запрос серти, мый индӧма тайӧ Пӧрадоклӧн да условиеяслӧн 33 пунктса 2 пунктулын, сьӧм вуджӧдӧм йылысь либӧ вуджӧдӧмын ӧткажитӧм йылысь тӧрасян да тӧждысян органлысь помшуӧмъяссӧ гражданалы (оланпас серти петкӧдлысьяслы) киӧ сетӧны (ыстӧны) тайӧ Пӧрадоклӧн да условиеяслӧн 15 пунктын индӧм пӧрадокын.
Канму услугаяс сетан шӧрин вуджӧдӧ запрос серти, мый индӧма тайӧ Пӧрадоклӧн да условиеяслӧн 33 пунктса 2 пунктулын, сьӧмсӧ сьӧм вуджӧдӧм йылысь тӧрасян да тӧждысян органлӧн помшуӧм подув вылын гражданинлӧн (оланпас серти петкӧдлысьлӧн) банкса тшӧт вылӧ сьӧм вуджӧдӧм йылысь тӧрасян да тӧждысян органӧн помшуӧм примитан лунсянь 30 календарнӧй лун чӧжӧн.
40. Сэк, кор эрдӧдӧма, мый гражданин (оланпас серти петкӧдлысь) видзӧма капитальнӧя либӧ вочасӧн дзоньталӧм серти рӧскод вештӧм могысь сылы вуджӧдӧм сьӧмсӧ, сы лыдын авансӧн, абу торъя мог вылӧ, а сідзжӧ  тайӧ Пӧрадоклӧн да условиеяслӧн 33 пунктса 2 пунктулын индӧм случайын тайӧ сьӧмсӧ колӧ бергӧдны.
Сэк, кор артмӧны лоӧмторъяс, мыйяс вӧсна колӧ бергӧдӧны капитальнӧя либӧ вочасӧн дзоньталӧм серти рӧскод вештӧм могысь сьӧмсӧ, тӧрасян да тӧждысян органлы быть колӧ индӧм лоӧмторъяс воан лунсянь ӧти уджалан лун чӧжӧн гижӧмӧн юӧртны канму услугаяс сетан шӧринӧ тайӧ лоӧмторъяс эскӧдысь документъяссӧ содтӧмӧн.
Гражданинлы (оланпас серти петкӧдлысьлы) вӧзйӧны ас кӧсйӧм серти бергӧдны сьӧмсӧ, мый индӧма тайӧ пунктса медводдза абзацын, канму услугаяс сетан шӧринлӧн лицевӧй тшӧт вылӧ сійӧс пуктӧмӧн.
Сэк, кор гражданин (оланпас серти петкӧдлысь) индӧм сьӧмсӧ эз бергӧд, канму услугаяс сетан шӧрин тӧрасян да тӧждысян органкӧд ӧтвылысь перйӧны сійӧс федеральнӧй оланпастэчас серти.
41. Канму услугаяс сетан шӧрин юӧртӧ олан жыр меститчанін серти тӧрасян да тӧждысян органӧ, а сідзжӧ гражданинлӧн оланін серти тӧрасян да тӧждысян органӧ (сэк, кор гражданинлӧн оланіныс олан жыр меститчаніныскӧд абу ӧткодь) гражданинлы (оланпас серти петкӧдлысьлы) сьӧм вуджӧдӧм йылысь сійӧс гражданинлы (оланпас серти петкӧдлысьлы) вуджӧдан лунсянь 5 уджалан лун чӧжӧн.
42. Министерство урчитӧм пӧрадокын видзӧдӧ социальнӧй гарантия сетӧм вылӧ рӧскодсӧ сьӧмӧн могмӧдӧм вылӧ торйӧдӧм сьӧмсӧ торъя мог вылӧ видзӧм бӧрся.”. 
